
Annotatsiya: Ushbu maqolada maktabgacha ta’lim tashkilotlarida rivojlanish markazlarining mazmun-mohiyati, rivojla-
nish markazlari integratsiyasi asosida tayanch kompetensiyalarni shakllantirish hamda ularning o‘zaro integratsiyalashuv 
tamoyillari yoritilgan.

Kalit so‘zlar: maktabgacha ta’lim, ijodkorlik, tasviriy faoliyat, ijodiy faoliyat, shaxsga yo‘naltirilgan yondashuv, jamoa, 
yosh xususiyatlari, shaxs, ko‘nikma, kompetentlik, rivojlanish, tayanch kompetensiya, rivojlanish markazlari, integratsiya, 
kommunikativ kompetensiya, mantiqiy fikrlash, bilish, ijtimoiy faoliyat, ta’lim, tarbiya.
Abstract: This article discusses the essence of development centers in preschool educational organizations, the for-
mation of basic competencies based on the integration of development centers, as well as the principles of their mutual 
integration.

Key words: preschool education, creativity, visual activity, creative activity, person-oriented approach, teamwork, age 
characteristics, personality, skills, competence, development, basic competence, development centers, integration, com-
municative competence, logical thinking, cognition, social activity, education, upbringing.
Аннотация: В данной статье рассматривается сущность центров развития в дошкольных образовательных орга-
низациях, формирование базовых компетенций на основе интеграции центров развития, а также принципы их 
взаимной интеграции.

Ключевые слова: дошкольное образование, творчество, визуальная деятельность, творческая деятельность, 
личностно-ориентированный подход, командный подход, возрастные характеристики, личность, навыки, компе-
тентность, развитие, базовая компетентность, центры развития, интеграция, коммуникативный подход, логиче-
ское мышление, познание, социальная деятельность, образование, воспитание.

KIRISH
Dunyo miqyosida maktabgacha yoshdagi bolalarning rivojlanishi, aqliy va ma’naviy kamoloti, saviyasi, 

qobiliyati hamda muloqotga kirisha olish ko‘nikmalarini zamon talabiga mos innovatsion g‘oyalar, yangicha 
yondashuvlar va kreativ tamoyillar asosida takomillashtirish davr ta’limining dolzarb muammolaridan biri bo‘lib 
qolmoqda. Zamon taraqqiyoti shuni ko‘rsatmoqdaki, maktabgacha yosh davridan boshlab bolani boshqalar 
bilan samarali muomala qila oladigan, turli vaziyatlarda muloqot yordamida muammolarni hal qilishga qodir 
shaxs sifatida tarbiyalash, zamonaviy talqin bilan aytganda, ularda tayanch kompetensiyalarni, jumladan 
kommunikativ, bilish, ijtimoiy va shaxsiy kompetensiyalarni rivojlantirish muhim ahamiyat kasb etadi. “Integrat-
siya” so‘zi lug‘atlarda izohlanishicha, lotincha “integratio” so‘zidan olingan bo‘lib, qayta qurish, tiklash, to‘ldirish, 
ya’ni “integr” – to‘liq, butun, yaxlit degan ma’nolarni anglatadi. Shuningdek, ayrim lug‘atlarda “integratsiya” 
o‘zaro bog‘langan holda rivojlantirish sifatida talqin etilib, “integrirovat” tushunchasi bir butun qilib birlashtirmoq, 
yaxlit holga keltirmoq ma’nosini bildiradi, sohaviy lug‘atlarda esa “integratsiya” o‘qitishning maqsad va omillarini 
bir butun tizimga birlashtirish sifatida izohlanadi.

Maktabgacha ta’lim va tarbiyaning Davlat standartiga muvofiq “Ilk va maktabgacha yoshdagi bolalar rivoj
lanishiga qo‘yiladigan davlat talablari”da tug‘ilgandan 7 yoshgacha bo‘lgan bolalar rivojlanishining beshta 
asosiy sohasi, ya’ni jismoniy rivojlanish va sog‘lom turmush tarzining shakllanishi, ijtimoiy-hissiy rivojlanish, 
nutq, muloqot, o‘qish va yozish malakalari, bilish jarayonlarining rivojlanishi hamda ijodiy rivojlanish belgilangan 
bo‘lib, har bir rivojlanish sohasi o‘z navbatida kichik sohalarga ajratilgan va bolalarning yosh guruhlariga mos 
kutilayotgan rivojlanish ko‘rsatkichlarini o‘z ichiga oladi, bu esa rivojlanish sohalarida integratsion yondashuv
ning ustuvorligini ko‘rsatadi. 

MAVZUGA OID ADABIYOTLAR SHARHI
Rivojlanish markazlarini tashkil etishning mazmun-mohiyati “Ilk va maktabgacha yoshdagi bolalarning 

rivojlanishiga qo‘yiladigan davlat talablari” hamda “Ilk qadam” davlat o‘quv dasturining ishlab chiqilishi uzluksiz 
ta’lim tizimida maktabgacha ta’limni samarali amalga oshirish uchun keng imkoniyatlar yaratganini ko‘rsatadi. 
Shuningdek, maktabgacha yoshdagi bolalarda tayanch kompetensiyalarni shakllantirish jarayoni “Qurish, 
yasash, konstruksiyalash va matematika”, “Syujetli-rolli o‘yinlar va dramatlashtirish”, “Til va nutq”, “Fan va 
tabiat”, “San’at” rivojlanish markazlarida tashkil etilgan faoliyatlar asosida amalga oshiriladi. Maktabgacha yosh-
dagi bolalarni tarbiyalashda rivojlanish markazlarini tashkil etishning asosiy sharti shundan iboratki, pedagog 
tayyor bilim berishdan ko‘ra, bolaga rivojlanish markazlarida faoliyat turini tanlash imkoniyatini yaratishi, buning 
natijasida bola atrofdagi olam haqidagi bilimlarni mustaqil ravishda egallashi, o‘z ko‘nikma va qobiliyatlarini 
rivojlantirishi, shuningdek, unda qiziquvchanlik, mustaqil izlanish va tadqiqot jarayoniga faol qo‘shilish motivat-
siyasi shakllanishi ta’minlanadi.

TADQIQOT METODOLOGIYASI
Tadqiqot jarayonida O‘zbekiston Respublikasining maktabgacha ta’limga oid me’yoriy hujjatlari, jumladan, 

“Ilk qadam” davlat o‘quv dasturi tahlil qilindi. Tadqiqot metodikasi sifatida pedagogik kuzatuv, integratsiyalashgan 
model hamda suhbat va so‘rovnoma metodlari tanlab olindi. Pedagogik kuzatuv rivojlanish markazlarida 
bolalarning erkin faoliyati davomida kompetensiyalarning namoyon bo‘lishini o‘rganishga yo‘naltirildi. Integrat-
siyalashgan model bir mavzu doirasida (masalan, “Tabiat”) beshta rivojlanish markazidagi faoliyatlarni o‘zaro 
bog‘lash orqali amalga oshirildi. Suhbat va so‘rovnoma metodlari esa tarbiyachilarning integratsiyalashgan 
mashg‘ulotlarni tashkil etish darajasini aniqlashga xizmat qildi.

TAHLIL VA NATIJALAR
O‘tkazilgan tahlillar shuni ko‘rsatdiki, rivojlanish markazlari integratsiyasi asosida tayanch kompetensiyalar 

tizimli ravishda shakllanadi. Jumladan, kommunikativ kompetensiya Til va nutq markazi hamda San’at markazi 
integratsiyasi orqali rivojlanib, bunda bola chizgan rasmini so‘zlab berish, o‘z fikrini bayon qilish ko‘nikmalarini 
egallaydi. Bilish kompetensiyasi Qurilish, konstruktorlash va matematika markazi bilan San’at markazi o‘zaro 
uyg‘unligida shakllanib, bolalarda shakllarni farqlash, o‘lcham va nisbatlarni tushunish qobiliyatlari rivojlanadi. 
Ijtimoiy kompetensiya Syujetli rolli o‘yinlar hamda Ilm-fan va tabiat markazlari integratsiyasi asosida rivojlanib, 
bunda bola jamoada tadqiqot o‘tkazish, sheriklariga yordam berish, hamkorlikda faoliyat yuritish tajribasini 
egallaydi. Shaxsiy kompetensiya esa Til va nutq markazi hamda San’at markazi faoliyati orqali shakllanib, bola 
tabiat go‘zalligini anglash va uni ijodiy faoliyatda aks ettirish ko‘nikmalarini rivojlantiradi. Bola rivojlanishining 
o‘ziga xosligini inobatga olishda shuni anglash muhimki, barcha bolalar rivojlanishning ma’lum bosqichlarini 
bosib o‘tadilar, biroq har bir bola noyob va takrorlanmasdir. Shu sababli tarbiyachilar bolalarni bir xil faoliyat 
turlari bilan ta’minlashdan avval ularning individual rivojlanish ko‘rsatkichlari haqida to‘liq tasavvurga ega 
bo‘lishlari lozim. Mutaxassislar bir xil yoshdagi bolalar qobiliyatlari va qiziqishlaridagi farqlarga e’tibor bilan 
munosabatda bo‘lish zarurligini alohida ta’kidlaydilar. Maktabgacha ta’limni shaklan va mazmunan yangilashga 
qaratilgan innovatsion yondashuvlar ota-onalar va pedagoglardan bola tarbiyasi hamda uning ta’lim olishga 
tayyorgarligiga zamon talablari asosida yondashishni talab etadi.

Bunda tarbiyachilar bola rivojlanishining qanday kechayotganligi haqida aniq tasavvurga ega bo‘lishlari, 
uni doimiy monitoring qilib borishlari zarur. Ushbu jarayonda bolalarning aqliy, ijtimoiy va ma’naviy yetuklik 
darajasi hamda ularning qiziqishlariga mos faoliyat turlari hisobga olinadi. Natijada bolalarda atrof-muhitni 
ongli idrok etish, egallangan bilim, ko‘nikma va malakalarni kundalik hayotiy vaziyatlar hamda o‘quv faoliyatida 
maqsadli qo‘llash, bilishga qiziqishni shakllantirishda rivojlantiruvchi ta’lim texnologiyalaridan samarali foyda-
lanish, individual qiziqishlarni ijtimoiy rag‘bat bilan uyg‘unlashtirish va kooperativ ta’lim elementlarini tizimli-
modulli yondashuv asosida joriy etishga qaratilgan yirik loyihalar amalga oshirilmoqda. “Integratsiya” atamasi 

lotincha “integratio” so‘zidan kelib chiqqan bo‘lib, qayta tiklash, to‘ldirish, yaxlitlash ma’nolarini anglatadi. Ilmiy 
manbalarda integratsiya o‘zaro bog‘langan holda rivojlantirish, o‘qitishning maqsad va mazmunini bir butun 
tizimga birlashtirish sifatida izohlanadi.

Maktabgacha ta’lim va tarbiyaning Davlat standartiga muvofiq “Ilk va maktabgacha yoshdagi bolalar rivojla-
nishiga qo‘yiladigan davlat talablari”da tug‘ilgandan 7 yoshgacha bo‘lgan bolalar rivojlanishining beshta asosiy 
sohasi – jismoniy rivojlanish va sog‘lom turmush tarzining shakllanishi, ijtimoiy-hissiy rivojlanish, nutq, muloqot, 
o‘qish va yozish malakalari, bilish jarayonining rivojlanishi hamda ijodiy rivojlanish – belgilangan bo‘lib, ularning 
barchasi integratsion yondashuv asosida amalga oshiriladi.

Rivojlanish markazlarini tashkil etish mazmuni “Ilk va maktabgacha yoshdagi bolalar rivojlanishiga qo‘
yiladigan davlat talablari” va “Ilk qadam” davlat o‘quv dasturi asosida ishlab chiqilib, uzluksiz ta’lim tizimida 
maktabgacha ta’lim samaradorligini oshirishga xizmat qiladi. Maktabgacha yoshdagi bolalarda tayanch kompe-
tensiyalarni shakllantirish “Qurish, yasash, konstruktorlash va matematika”, “Syujetli rolli o‘yinlar va dramalash
tirish”, “Til va nutq”, “Fan va tabiat” hamda “San’at” rivojlanish markazlaridagi faoliyatlar orqali amalga oshiriladi. 
Ushbu jarayonda pedagogning asosiy vazifasi bolaga tayyor bilim berish emas, balki rivojlanish markazlarida 
faoliyatni tanlash imkoniyatini yaratish, mustaqil izlanish va tadqiqotga jalb etishdan iboratdir. Xususan, qurilish, 
konstruktorlash va matematika markazi bolalarda ijodkorlik, mantiqiy fikrlash, mayda motorika, matematik 
tushunchalar va ijtimoiy ko‘nikmalarni rivojlantirishga xizmat qiladi.

Syujetli rolli o‘yinlar bolalarda real hayot hodisalarini anglash, ijtimoiy rollarni idrok etish va munosabatlar 
madaniyatini shakllantiradi. “Til va nutq” rivojlanish markazi savodxonlik, og‘zaki va yozma nutqni rivojlantirish, 
so‘z boyligini oshirish orqali bolalarning keyingi ta’lim bosqichlaridagi muvaffaqiyatiga zamin yaratadi. “Ilm-
fan va tabiat” markazi esa kognitiv jarayonlarni rivojlantirish, kuzatish, tajriba o‘tkazish, gipoteza ilgari surish, 
mantiqiy tafakkur va ijodiy fikrlashni shakllantirishga qaratilgan bo‘lib, tabiatning go‘zalligini idrok etish orqali 
bolalarda estetik did va ijodiy rivojlanish ta’minlanadi.

XULOSA
Rivojlanish markazlari integratsiyasi shunchaki o‘yin emas, balki bolaning tayanch kompetensiyalarini 

shakllantirishning eng samarali pedagogik mexanizmidir. Olingan xulosalar shuni ko‘rsatadiki, integratsiya bola-
ning diqqatini uzoq vaqt davomida saqlab turishga yordam beradi, bilimlar amaliy faoliyat bilan uzviy bog‘lan-
gani sababli xotirada mustahkam qoladi hamda bola maktabga nafaqat akademik bilimlar, balki shakllangan 
ijtimoiy ko‘nikmalar bilan tayyor holda boradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

